
članovi kavačkog klana
iza rešetaka
Stefan Vidaković i Željko Vučeraković
uhapšeni su u akciji SIPA sa 600 g kokaina

Sud BiH odredio je pritvor Cmogor-
cimaStefanuVidakovićuiŽeljkuVu-
čerakoviću, osumnjičenima za orga-
nizovani kriminal i šverc droge, koji

su uhapšeni u akciji pripadnika SIPA

na području Bileće. Pritvor je, kako
saznajemo, određen zbog opasno-
sti od bjekstva osumnjičenih, koji bi
napuštanjem BiH postali nedostupni
bh. pravosuđu s obzirom na to da se
radi o stranim državljanima.

Primopredaja
Hapšenje dvojice Crnogoraca, na-

vodnopripadnikakavačkogkiana(čiji

je jedan od šefova Kotoranin Slobo-
dan Kašćelan), dovodi se u vezu s po-
kušajem ubistva Astrita F. s Kosova
koje se desilo 28. januara oko sat iza

ponoći uUliciDžemala Bijedićau sa-
rajevskom naselju Nova Otoka. Tada
je do pucnjave došlo, navodno, zbog
problema oko primopredaje droge te

jeAstritF.ranjenustomakiruku.Na-
kon ranjavanja smješten je u Klinički
centar univerziteta u Sarajevu gdje je
operisan i zadržan na liječenju.

Istražujući ovu pucnjavu, organi
istrage su došli do saznanja kada će
biti nova isporuka droge te su orga-

nizovali zasjedu u Bileći i uhapsili Vi-
dakovićaiVučerakovića. Prilikomre-

alizacije navedenih aktivnosti, služ-
benici SIPA su otkrili i privremeno
oduzeli oko 600 grama kokaina koji
je bio zalijepljen jednom od uhapše-
nih oko stomaka.

Ranjeni Astrit F. ranije je osuđi-

van u Cmoj Gori zbog organizova-
nog kriminala u vezi sa švercom he-
roina, kokaina i skanka na relaciji

Albanija - Crna Gora - Srbija, a očito

se ovim biznisom nastavio baviti i u
BiH. Njegovo ranjavanje u Sarajevu
policija je jako šturo objelodanila na-
vodeći da je prilikom pucnjave “po-
vrijeđeno jedno lice, a ljekarska po-
moć mu je ukazana od strane ekipe
Zavoda za hitnu medicinsku pomoć
Kantona Sarajevo, a potom u KCU

u Sarajevu, gdje je zadržano na da-
ljem liječenju".

Na upit zašto ne mogu otkrivati
informacije iako su određeni poda-

ci već procurili u javnost, iz policije

su kratko rekli da se "još radi na tom

predmetu”.

Stav odbrane
Advokatica Adna Dobojlić je na

sjednici održanoj u Sudu BiH negi-
rala da su njeni branjenici počinili
djelo za koje se terete.

- Osporila sam osnovanu sumnju

za Vidakovića, a pritvorske razloge
za drugoosumnjičenog. Droga još
nije vagana, a odbrana smatra da se
radi o jednoj četvrtini količine koja
je spomenuta, objasnila je Dobojlić.

Inače, kavački i škaljarski klan su
već godinama u sukobu i u njihovom
ratu je do sada ranjeno i ubijeno više
od 40 osoba, a ubistva su se dešavala

i van Cme Gore. D. P.

Osporila sam

osnovanu sumnju

za Vidakovića, a

pritvorske razloge za
drugoosumnjičenog,

kazala je advokatica
osumnjičenih

Dio oduzete droge i novca od osumnjičenog dvojca

